
ლანჩხუთის	მუნიციპალიტეტის	საკრებულოს	სხდომის

ოქმი	N14.

ქ.	ლანჩხუთი

22.	10.	2026	წელი.

საკრებულოს	 სხდომას	 ესწრებოდნენ:	 ლანჩხუთის	 მუნიციპალიტეტის	 საკრებულოს
თავმჯდომარე	 ბესიკ	 ტაბიძე,	 საკრებულოს	 თავმჯდომარის	 პირველი	 მოადგილე	 ვერიკო
კვირკველია,	საკრებულოს	თავმჯდომარის	მოადგილეები	მაია	ლომთაძე	და	გიორგი	ჩახვაძე,
საკრებულოს	 საფინანსო-საბიუჯეტო	 კომისიის	 თავმჯდომარე	 ალექსანდრე	 მახათაძე,
საკრებულოს	ეკონომიკის,	ქონების	მართვისა	და	ბუნებრივი	რესურსების	საკითხთა	კომისიის
თავმჯდომარე	 ზაზა	 წულაძე,	 საკრებულოს	 სივრცით-ტერიტორიული	 დაგეგმარებისა	 და
ინფრასტრუქტურის	 კომისიის	თავმჯდომარე	 გიორგი	 იმნაიშვილი,	 საკრებულოს	 სოციალურ
საკითხთა,	 განათლების,	 კულტურისა	 და	 ახალგაზრდულ	 საქმეთა	 კომისიის	 თავმჯდომარე
კარლო	 კვიტაიშვილი,	 საკრებულოს	 ფრაქცია	 ,,ქართული	 ოცნება-დემოკრატიული
საქართველოს“	 თავმჯდომარე	 ია	 მოქია,	 საკრებულოს	 ფრაქციის	 ,,ხალხის	 ძალა“
თავმჯდომარე	დარეჯან	ბურჭულაძე,	საკრებულოს	წევრები	 (სარეგისტრაციო	ფურცელი	თან
ერთვის),	 საკრებულოს	 აპარატის	 პირველადი	 სტრუქტურული	 ერთეულის	 ხელმძღვანელი
(აპარატის	 უფროსი)	 ნინო	 ძიძიგური,	 საკრებულოს	 აპარატის	 მეორე	 რანგის	 მეორადი
სტრუქტურული	 ერთეულის	 ხელმძღვანელი	 ნანა	 ბზეკალავა,	 საკრებულოს	 აპარატის	 მესამე
რანგის	პირველი	კატეგორიის	უფროსი	სპეციალისტი	მარიამ	კუპრაძე,	საკრებულოს	აპარატის
მესამე	 რანგის	 პირველი	 კატეგორიის	 უფროსი	 სპეციალისტი	 საზოგადოებასთან
ურთიერთობის	 საკითხებში	 ლაშა	 სარჯველაძე,	 საკრებულოს	 აპარატის	 მესამე	 რანგის
პირველი	კატეგორიის	უფროსი	სპეციალისტი	იურიდიულ	საკითხებში	რუსუდან	გვარჯალაძე.

მოწვეული	სტუმრები:	მერიის	საფინანსო-საბიუჯეტო	სამსახურის	უფროსი	როლანდ	ლაშხია,
მერიის	 ინფრასტრუქტურის,	 სივრცითი	 მოწყობისა	 და	 ეკონომიკის	 სამსახურის	 უფროსის
მოვალეობის	 შემსრულებელი	 ალეკო	 კირვალიძე,	 ა(ა)იპ	 „ლანჩხუთის	 მუნიციპალური
ინსპექციის“	დირექტორი	დავით	სულაქველიძე.

საკრებულოს	 თავმჯდომარემ,	 ბესიკ	 ტაბიძემ	 მწუხარება	 გამოთქვა	 იმ	 ფაქტის	 გამო,	 რომ
გარდაიცვალა	 ვეტერანი	 ფეხბურთელი,	 საქართველოს	 საფეხბურთო	 ნაკრების	 ყოფილი
კაპიტანი,	 გიორგი	 ნემსაძე,	 რომელიც	 თამაშობდა	 გერმანიის,	 შვეიცარიის,	 თურქეთის	 და
საქართველოს	 საფეხბურთო	 კლუბებში,	 მათ	 შორის	ლანჩხუთის	 ,,გურიაშიც“	 და	 კოლეგებს
მოუწოდა	წუთიერი	დუმილით	პატივი	მიეგოთ	მისი	ხსოვნისთვის.

საკრებულოს	თავმჯდომარემ	ბესიკ	ტაბიძემ	სხდომას	გააცნო	დღის	წესრიგის	პროექტი:

1.	 „ლანჩხუთის	 მუნიციპალიტეტის	 2026	 წლის	 ბიუჯეტის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 2025	 წლის	 24	 დეკემბრის	 N26
დადგენილებაში	 ცვლილების	 შეტანის	 თაობაზე“	 ლანჩხუთის	 მუნიციპალიტეტის
საკრებულოს	დადგენილების	დამტკიცების	თაობაზე.



/მომხსენებელი	როლანდ	ლაშხია/

2.	 „ლანჩხუთის	 მუნიციპალიტეტის	 ადმინისტრაციულ	 საზღვრებში	 ეკონომიკის
რეგულირებად	სფეროებად	განსაზღვრული	რეგულარული	სამგზავრო	გადაყვანის	M2	და
M3	 კატეგორიების	 ავტოსატრანსპორტო	 საშუალებების	 მარშუტებზე	 მგზავრობის
ტარიფებისა	 და	 შეღავათების	 დამტკიცების	 შესახებ“	 ლანჩხუთის	 მუნიციპალიტეტის
საკრებულოს	2024	წლის	25	ივნისის	N9	დადგენილებაში	ცვლილების	შეტანის	თაობაზე“
ლანჩხუთის	 მუნიციპალიტეტის	 საკრებულოს	 დადგენილების	 მისაღებად
ადმინისტრაციული	 წარმოების	 დაწყების	 შესახებ”	 ლანჩხუთის	 მუნიციპალიტეტის
საკრებულოს	განკარგულების	დამტკიცების	შესახებ.

/მომხსენებელი	კარლო	კვიტაიშვილი/

3.	 „ლანჩხუთის	 მუნიციპალიტეტში	 2026	 წელს	 განსახორციელებელი
ინფრასტრუქტურული	 პროექტების	 მოწონების	 შესახებ”	ლანჩხუთის	 მუნიციპალიტეტის
საკრებულოს	განკარგულების	დამტკიცების	შესახებ.

/მომხსენებელი	ალეკო	კირვალიძე/

4.	 ,,მშენებლობის	 (გარდა	 განსაკუთრებული	 მნიშვნელობის	რადიაციული	 ან	 ბირთვული
ობიექტების	 მშენებლობისა)	 სანებართვო	 მოსაკრებლის	 შემოღების	 და	 სანებართვო
მოსაკრებლის	 გადახდის	 ინსტრუქციის	 დამტკიცების	 შესახებ“	 ლანჩხუთის
მუნიციპალიტეტის	საკრებულოს	2022	წლის	25	მაისის	N16	დადგენილებაში	ცვლილების
შეტანის	 შესახებ“	 ლანჩხუთის	 მუნიციპალიტეტის	 საკრებულოს	 დადგენილების
მისაღებად	 ადმინისტრაციული	 წარმოების	 დაწყების	 თაობაზე“	 ლანჩხუთის
მუნიციპალიტეტის	საკრებულოს	განკარგულების	დამტკიცების	შესახებ.

/მომხსენებელი	დავით	სულაქველიძე/

5.	სხვადასხვა	საკითხები.

დღის	 წესრიგის	 პროექტთან	 დაკავშირებით	 საკრებულოს	 წევრების	 მიერ	 შენიშვნები	 არ
გამოთქმულა.

საკრებულოს	თავმჯდომარემ	ბესიკ	ტაბიძემ	კენჭი	უყარა	დღის	წესრიგის	პროექტს:

კენჭისყრას	ესწრებოდა	საკრებულოს	27	წევრი.

მომხრე	საკრებულოს	27	წევრი,	წინააღმდეგი	არც	ერთი.

დღის	 წესრიგის	 პირველი	 საკითხი:	 „ლანჩხუთის	 მუნიციპალიტეტის	 2026	 წლის
ბიუჯეტის	დამტკიცების	შესახებ“	ლანჩხუთის	მუნიციპალიტეტის	საკრებულოს	2025	წლის
24	 დეკემბრის	 N26	 დადგენილებაში	 ცვლილების	 შეტანის	 თაობაზე“	 ლანჩხუთის
მუნიციპალიტეტის	 საკრებულოს	 დადგენილების	 პროექტი	 სხდომას	 წარუდგინა	 მერიის
საფინანსო-საბიუჯეტო	 სამსახურის	 უფროსმა	 როლანდ	 ლაშხიამ.	 მან	 აღნიშნა,	 რომ
„საქართველოს	 რეგიონებში	 განსახორციელებელი	 პროექტების	 ფონდიდან
მუნიციპალიტეტებისათვის	თანხის	გამოყოფის	შესახებ“	საქართველოს	მთავრობის	2026
წლის	 16	 იანვრის	 N102	 განკარგულებაში	 საქართველოს	 მთავრობის	 2026	 წლის	 15
სექტემბრის	N2171	განკარგულებით	შეტანილი	ცვლილებების	გათვალისწინებით	„ქალაქ
ლანჩხუთში	სპორტული	დარბაზის	მიმდებარე	ტერიტორიის	კეთილმოწყობის	სამუშაობზე“
განკარგულებით	 გამოყოფილი	 თანხა	 შემცირდა	 17583	 (ჩვიდმეტი	 ათას	 ხუთას
ოთხმოცდასამი)	ლარით	და	განისაზღვრა	258645	 (ორას	ორმოცდათვრამეტი	 ათას	 ექვსას
ორმოცდახუთი)	 ლარით.	 მუნიცაპიტეტის	 საჯარო	 სკოლების	 მოსწავლეთა
ტრანსპორტირების	 მომსახურების	 დაფინანსებაზე	 დამატებით	 გამოიყო	 118065	 (ას
თვრამეტი	 ათას	 სამოცდახუთი)	 ლარი	 და	 განისაზღვრა	 1397026	 (მილიონ	 სამას
ოთხმოცდაჩვიდმეტი	ათას	ოცდაექვსი)	ლარით.

შემოსული	 წერილების	 და	 წინადადებების	 განხილვის	 შედეგად	 განისაზღვრა,	 რომ
გაიზარდოს	საპროექტო	დოკუმენტაციისა	და	საექსპერტო	 მომსახურების	 შესყიდვა	 50000
(ორმოცდაათი	 ათასი)	 ლარით,	 კაპიტალური	 დაბანდებები	 სპორტის	 სფეროში	 645000
(ექვსას	ორმოცდახუთი	ათასი)	ლარით,	აქედან	500000	(ხუთასი	ათასი)	ლარი	მიიმართება
სპორტული	დარბაზისათვის	 ინვენტარის	 შესყიდვაზე,	 145000	 (ას	 ორმოცდახუთი	 ათასი)
ლარი	მინი	სტადიონების	მშენებლობა	რეაბილიტაციაზე.



გზების	სარეაბილიტაციო	სამუშაოები	გაიზარდოს	300000	(სამასი	ათასი)	ლარით,	გზების
მიმდინარე	შეკეთება	100000	(ასი	ათასი)	ლარით.

ა(ა)იპ	კულტურის	დაწესებულებათა	გაერთიანების	დაფინანსება	გაიზარდოს	29440

(ოცდაცხრა	 ათას	 ოთხას	 ორმოცი)	 ლარით,	 ა(ა)იპ	 სკოლამდელი	 დაწესებულების
დაფინანსება	120400	 (ას	ოცი	 ათას	ოთხასი)	ლარით,	 ა(ა)იპ	 საზოგადოებრივი	 ჯანდაცვის
ცენტრის	 დაფინანსება	 4000	 (ოთხი	 ათასი)	 ლარით,	 შპს	 სატრანსპორტო	 კომპანიის
დაფინანსება	215400	(ორას	თხუთმეტი	ათას	ოთხასი)	ლარით,	გარე	განათების	ელექტრო
ენერგიის	ხარჯის	დაფინანსება	50000	(ორმოცდაათი	ათასი)	ლარით,	მერიის	საქონელი	და
მომსახურების	 მუხლის	 დაფინანსება	 30000	 (ოცდაათი	 ათასი)	 ლარით.	 სოცილაური
პროგრამების	დაფინანსებაზე	დამატებით	მიიმართოს	179900	(ას	სამოცდაცხრამეტი	 ათას
ცხრაასი)	 ლარი,	 აქედან	 სასწრაფო	 (გადაუდებელი)	 ოპერაციების,	 პროგრამის
დაფინანსებაზე	მიიმართოს	60000	(სამოცი	ათასი)	ლარი,	მოსწავლეთა	ტრანსპორტირების
(სასულიერო	გიმნაზია)	მომსახურების	დაფინანსებაზე	7600	(შვიდი	ათას	 ექვსასი)	ლარი,
„მძიმე	 საცხოვრებელ	 პირობებში	 მყოფი	 ოჯახების	 დროებითი	 თავშესაფრით
უზრუნველყოფის	 პროგრამის“	 დაფინანსებაზე	 17300	 (ჩვიდმეტი	 ათას	 სამასი)	 ლარი,
„აუტისტური	 სპექტრის	 მქონე	 ბავშვთა	 სარეაბილიტაციო	 კურსის	 დაფინანსების
პროგრამის	დაფინანსებაზე	 75000	 (სამოცდათხუთმეტი	 ათასი)	ლარი,	 „მრავალშვილიანი
ოჯახების,	 მესამე	და	 მომდევნო	 ახალშობილზე	 დახმარების	 პროგრამის	 დაფინანსებაზე
10000	 (ათი	 ათასი)	ლარი.	 „მძიმე	 საცხოვრებელ	 პირობებში	 უბედური	 შემთხვევისა	 და
სტიქიური	 მოვლენების	 შედეგად	 დაზარალებული	 ოჯახების	 ერთჯერადი	 დახმარების
პროგრამის	დაფინანსება	10000	(ათი	ათასი)	ლარით.

ა(ა)იპ	 კეთილმოწყობისა	 და	 მომსახურების	 ცენტრის	 (ორგ.კოდი	 03	 01)	 შრომის
ანაზღაურების	მუხლი	შემცირდეს	25000	 (ოცდახუთი	 ათასი)	ლარით,	 მწვანე	 ნარგავების
მოვლა	პატრონობა,	განვითარების	(ორგ.კოდი	03	02)	საქონელი	და	მომსახურების	მუხლი
შემცირდეს	25000	(ოცდახუთი	ათასი)	ლარით,	წყლის	სისტემის	ექსპლოატაცია	(ორგ.კოდი
02	02	02)	შემცირდეს	10000	(ათი	ათასი)	ლარით,	სადღესასწაულო	ღონისძიება	(ორგ.კოდი
02	06	03)	არაფინანსური	აქტივების	მუხლი	შემცირდეს	160000	(ას	სამოცი	ათასი)	ლარით,
შემცირებების	 ხარჯზე	 გაიზარდოს	 სადღესასწაულო	ღონისძიების	 (ორგ.კოდი	 02	 06	 03)
საქონელი	და	 მომსახურების	 მუხლის	 დაფინანსება	 160000	 (ას	 სამოცი	 ათასი)	 ლარით,
გარე

განათების	 ქსელის	 ექსპლოატაციის	 (ორგ.კოდი	 02	 03	 01)	 საქონელი	 და	 მომსახურების
მუხლი	60000	(სამოცი	ათასი)	ლარით.

ა(ა)იპ	საფეხბურთო	სკოლის	საქონელი	და	მომსახურების	მუხლის	32020	(ოცდათორმეტი
ათას	ოცი)	ლარით	 შემცირების	 ხარჯზე	 გაიზარდოს	 სხვა	 ხარჯების	 მუხლი	 1020	 (ერთი
ათას	ოცი)	ლარით	და	 არაფინანსური	 აქტივების	 ზრდის	 მუხლი	 31000	 (ოცდათერთმეტი
ათასი)	ლარით.

წყლის	 სისტემის	 რეაბილიტაცია	 (ორგ.კოდი	 02	 02	 01)	 შემცირდეს	 250000	 (ორას
ორმოცდაათი	 ათასი)	 ლარით,	 საზოგადოებრივი	 სივრცეების	 მოწყობა-რეაბილიტაცია
(ორგ.კოდი	02	06	01)	158000	(ას	ორმოცდათვრამეტი	ათასი)	ლარით.

უცხოურ	 საწარმოთა	 ქონების	 გადასახადის	 გეგმის	 600000	 (ექვსასი	 ათასი)	 ლარით
შემცირების	ხარჯზე	გაიზარდოს	საქართველოს	საწარმოთა	ქონების	 გადასახადის	 600000
(ექვსასი	ათასი)	ლარით.

სხვა	 შემოსავლების	 გეგმა	 გაიზარდოს	 152500	 (ას	 ორმოცდათორმეტი	 ათას	 ხუთასი)
ლარით	განისაზღვროს	3822500	(სამი	მილიონ	რვაას	ოცდაორი	ათას	ხუთასი)	ლარით,	მათ
შორის	 გაიზარდა	 დეპოზიტიდან	 მისაღები	 პროცენტი	 8000	 (რვა	 ათასი)	 ლარით,
ადმინისტრაციული	 მოსაკრებლები	 და	 გადასახადები	 13000	 (ცამეტი	 ათასი)	 ლარით,
შემოსავლები	 მომსახურების	 გაყიდვიდან	 45000	 (ორმოცდახუთი	 ათასი)	 ლარით	 და
შერეული	 სხვა	 არაკლასიფიცირებული	 შემსოავლები	 430000	 (ოთხას	 ოცდაათი	 ათასი)
ლარით,	 ხოლო	 შემცირდა	 რენტადან	 (ბუნებრი	 რესურსი)	 შემოსავალი	 343500	 (სამას
ორმოცდასამი	ათას	ხუთასი)	ლარით.

ბიუჯეტის	 ხარჯვითი	 ნაწილის	 ზრდის	დაფინანსების	 უზრუნველყოფისათვის	 გაიზარდოს
არაფინანსური	აქტივების	ზრდის	მუხლი	1194640	(მილიონ	ას	ოთხმოცდათოთხმეტი	ათას



ექვსას	ორმოცი)	ლარით.

მერიის	საფინანსო-საბიუჯეტო	სამსახურის	უფროსმა	როლანდ	ლაშხიამ	ასევე	 აღნიშნა,
რომ	 წინა	 პერიოდში	 წარმოქმნილი	 ვალდებულებების	 დაფარვა	 სასამართლოს
გადაწყვეტილებების	 აღსრულების	 ფინანსური	 უზრუნველყოფის	 მუხლის	 დაფინანსება
გაიზარდოს	31000	ლარით.

აღნიშნული	საბიუჯეტო	ღონისძიებების	პარამეტრები	აისახოს	2026	წლის	ბიუჯეტში.

საკრებულოს	 წევრის	ჯუმბერ	ბლაგიძის	 განცხადებით,	 ის	 არ	 უჭერს	 მხარს	 აღნიშნულ
საკითხს	და	შენიშვნებს	წერილობითი	სახით	მიაწვდის	საკრებულოს	თავმჯდომარეს.

საკრებულოს	 წევრი	 გოჩა	 ჯანაშია	 დაინტერესდა,	 საკმარისია	 თუ	 არა	 ბიუჯეტის
ცვლილებაში	 დასახელებული	 თანხა	 იმისათვის,	 რომ	 ფუნქციონირება	 დაიწყოს
სპორტულმა	დარბაზმა.

მერიის	 საფინანსო-საბიუჯეტო	 სამსახურის	 უფროსმა	 როლანდ	 ლაშხიამ	 აღნიშნა,	 რომ
სპორტული	დარბაზისთვის	 ბიუჯეტის	 ცვლილებაში	დასახელებული	თანხა	 განისაზღვრა
სპეციალისტების	 მიერ,	 შემოსული	 წერილების	და	 წინადადებების	 განხილვის	 შედეგად
მოკვლეული	მასალების	საფუძველზე.

საკრებულოს	 წევრების	 მიერ	დადგენილების	 პროექტთან	 დაკავშირებით	 სხვა	 შენიშვნა	 და
წინადადება	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	დადგენილების	პროექტს.

კენჭისყრას	ესწრებოდა	საკრებულოს	27	წევრი.

მომხრე	 საკრებულოს	 24	 წევრი,	 წინააღმდეგი	 3	 წევრი	 (ჯუმბერ	 ბლაგიძე,	 თორნიკე
მითაიშვილი	და	გოჩა	ჯანაშია).

მიღებულ	იქნა	დადგენილება	N	32	(22.10.2026).

დღის	 წესრიგის	 მეორე	 საკითხი:	 „ლანჩხუთის	 მუნიციპალიტეტის	 ადმინისტრაციულ
საზღვრებში	 ეკონომიკის	 რეგულირებად	 სფეროებად	 განსაზღვრული	 რეგულარული
სამგზავრო	 გადაყვანის	 M2	 და	 M3	 კატეგორიების	 ავტოსატრანსპორტო	 საშუალებების
მარშუტებზე	მგზავრობის	ტარიფებისა	და	შეღავათების	დამტკიცების	შესახებ“	ლანჩხუთის
მუნიციპალიტეტის	საკრებულოს	2024	წლის	25	ივნისის	N9	დადგენილებაში	ცვლილების
შეტანის	 თაობაზე“	 ლანჩხუთის	 მუნიციპალიტეტის	 საკრებულოს	 დადგენილების
მისაღებად	 ადმინისტრაციული	 წარმოების	 დაწყების	 შესახებ”	 ლანჩხუთის
მუნიციპალიტეტის	 საკრებულოს	 განკარგულების	 პროექტი	 სხდომას	 წარუდგინა
ლანჩხუთის	 მუნიციპალიტეტის	 საკრებულოს	 სოციალურ	 საკითხთა,	 განათლების,
კულტურისა	 და	 ახალგაზრდულ	 საქმეთა	 კომისიის	 თავმჯდომარემ	 კარლო
კვიტაიშვილმა.	 მან	 აღნიშნა,	 რომ	 „ლანჩხუთის	 მუნიციპალიტეტის	 ადმინისტრაციულ
საზღვრებში	 ეკონომიკის	 რეგულირებად	 სფეროებად	 განსაზღვრული	 რეგულარული
სამგზავრო	 გადაყვანის	 M2	 და	 M3	 კატეგორიების	 ავტოსატრანსპორტო	 საშუალებების
მარშუტებზე	მგზავრობის	ტარიფებისა	და	შეღავათების	დამტკიცების	შესახებ“	ლანჩხუთის
მუნიციპალიტეტის	საკრებულოს	2024	წლის	25	ივნისის	N9	დადგენილებაში	(ვებგვერდი,
26/06/2024	წელი,	სარეგისტრაციო	კოდი	010250050.35.112.016542)	შევიდეს	ცვლილება	და:

დადგენილების	მე-2	მუხლი	ჩამოყალიბდეს	შემდეგი	რედაქციით:

„მუხლი	2.	ლანჩხუთის	მუნიციპალიტეტის	ადმინისტრაციულ	საზღვრებში	რეგულარული

სამგზავრო	 გადაყვანის	 M2	 და	 M3	 კატეგორიების	 ავტოსატრანსპორტო	 საშუალებების
მარშრუტებზე	 შეღავათებით	 სარგებლობის	 უფლების	 მქონე	 პირებად	 განისაზღვროს
ლანჩხუთის	 მუნიციპალიტეტის	 ადმინისტრაციულ	 საზღვრებში	 მდებარე	 საჯარო
სამართლის	 იურიდიული	 პირის	 –ზოგადსაგანმანათლებლო	 დაწესებულებების
მოსწავლეები	18	(თვრამეტი)	წლის	ასაკამდე.“

საკრებულოს	 წევრების	 მიერ	 განკარგულების	 პროექტთან	 დაკავშირებით	 შენიშვნები	 და
წინადადებები	არ	გამოთქმულა.



საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	27	წევრი.

მომხრე	საკრებულოს	27	წევრი,	წინააღმდეგი	არც	ერთი.

მიღებულ	იქნა	განკარგულება	N	61	(22.10.2026).

დღის	 წესრიგის	 მესამე	 საკითხი:	 „ლანჩხუთის	 მუნიციპალიტეტში	 2026	 წელს
განსახორციელებელი	 ინფრასტრუქტურული	 პროექტების	 მოწონების	 შესახებ”
ლანჩხუთის	 მუნიციპალიტეტის	 საკრებულოს	 განკარგულების	 პროექტი	 სხდომას
წარუდგინა	 მერიის	 ინფრასტრუქტურის,	 სივრცითი	 მოწყობისა	 და	 ეკონომიკის
სამსახურის	უფროსის	მოვალეობის	შემსრულებელმა	ალეკო	 კირვალიძემ.	 მან
აღნიშნა,	 რომ	 საქართველოს	 მთავრობის	 2013	 წლის	 7	 თებერვლის	 №23
დადგენილების	შესაბამისად	განსახილველად	და	მოსაწონებლად	წარმოდგენილია
„სახელმწიფო	 ბიუჯეტით	 გათვალისწინებული	 საქართველოს	 რეგიონებში
განსახორციელებელი	 პროექტებიდან	 დასაფინანსებელი	 ადგილობრივი
თვითმართველობის	 და	 რეგიონული	 პროექტების	 შერჩევის	 პროცედურების	 და
კრიტერიუმების	 დამტკიცების	 შესახებ“	 ფონდიდან	 2026	 წელს	 დამატებით
დასაფინანსებელი	პროექტების	ნუსხა:

ლანჩხუთის	 მუნიციპალიტეტის	 ქალაქის	 ერთეულში	 და	 ღრმაღელის	 ადმინისტრაციულ
ერთეულში	ხელოვნურსაფარიანი	მინი	სტადიონების	მშენებლობა;

ჯამური	ღირებულება-400	000	ლარი.

საკრებულოს	 წევრების	 მიერ	 განკარგულების	 პროექტთან	 დაკავშირებით	 შენიშვნები	 და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	27	წევრი.

მომხრე	საკრებულოს	27	წევრი,	წინააღმდეგი	არც	ერთი.

მიღებულ	იქნა	განკარგულება	N	62	(22.10.2026).

დღის	 წესრიგის	 მეოთხე	 საკითხი:	 ,,მშენებლობის	 (გარდა	 განსაკუთრებული
მნიშვნელობის	 რადიაციული	 ან	 ბირთვული	 ობიექტების	 მშენებლობისა)	 სანებართვო
მოსაკრებლის	 შემოღების	 და	 სანებართვო	 მოსაკრებლის	 გადახდის	 ინსტრუქციის
დამტკიცების	შესახებ“	ლანჩხუთის	მუნიციპალიტეტის	საკრებულოს	2022	წლის	25	მაისის
N16	 დადგენილებაში	 ცვლილების	 შეტანის	 შესახებ“	 ლანჩხუთის	 მუნიციპალიტეტის
საკრებულოს	 დადგენილების	 მისაღებად	 ადმინისტრაციული	 წარმოების	 დაწყების
თაობაზე“	 ლანჩხუთის	 მუნიციპალიტეტის	 საკრებულოს	 განკარგულების	 პროექტი
სხდომას	 წარუდგინა	 ა(ა)იპ	 „ლანჩხუთის	 მუნიციპალური	 ინსპექციის“	 დირექტორმა
დავით	სულაქველიძემ.	მან	აღნიშნა,	რომ	ლანჩხუთის	 მუნიციპალიტეტის	 საკრებულოს
2022	 წლის	 25	 მაისის	 №16	 დადგენილებით	 დამტკიცებულია	 „მშენებლობის	 (გარდა
განსაკუთრებული	 მნიშვნელობის	 რადიაციული	 ან	 ბირთვული	 ობიექტების
მშენებლობისა)	 სანებართვო	 მოსაკრებლის	 შემოღების	 და	 სანებართვო	 მოსაკრებლის
გადახდის	 ინსტრუქცია“.	 „ადგილობრივი	 მოსაკრებლების	 შესახებ“	 საქართველოს
კანონის	 მე-3	 მუხლის	 1-ლი	 პუნქტისა	 და	 მე-61	 მუხლის	 მე-2	 პუნქტის	 საფუძველზე,
ზემოაღნიშნული	წესისი	თანახმად,	ლანჩხუთის	მუნიციპალიტეტში	უკვე	განსაზღვრულია
მშენებლობის	 სანებართვო	 პირობების	 შესრულების	 დადასტურების	 (ექსპლუატაციაში
მიღების/ექსპლუატაციის	 ბრძანებაში	 ცვლილების	 შეტანის)	 თაობაზე	 აქტის	 გამოცემის
დაჩქარებული	მომსახურების	მოსაკრებელი,	რომელსაც	დღემდე	ახორციელებდა	მერია.
თუმცა,	 აღნიშნული	 კანონის	 მე-5	 მუხლის	 7²	 პუნქტისა	 და	 მე-6³	 მუხლის	 მე-2	 პუნქტის
შესაბამისად,	 მუნიციპალიტეტში	 არ	 არის	 განსაზღვრული	 სამშენებლო
სამართალდამრღვევის	 მიერ,	 სამშენებლო	 სამართალდარღვევის	 აღიარების
შემთხვევაში,	 უნებართვოდ	 ან	 სამშენებლო	 დოკუმენტაციის	 მოთხოვნების	 დარღვევით
წარმოებული	 მშენებლობის	 თაობაზე	 აქტის	 გამოცემის	 დაჩქარებული	 მომსახურების
მოსაკრებელი.



ლანჩხუთის	 მუნიციპალიტეტის	 მერის	 2026	 წლის	 13	 ოქტომბრის	 №ბ30.	 30262868
ბრძანების	 საფუძველზე,	 ა(ა)იპ	 „ლანჩხუთის	 მუნიციპალურ	 ინსპექციას“	 გაეზარდა
უფლებამოსილება	 და	 ექსპლუატაციაში	 მიღების	 პარალელურად	 დაევალა
სამართალდარღვევის	 აღიარების	 საფუძველზე	 აქტების	 დაჩქარებული	 ვადებით
გამოცემაც.	რის	გამოც	აუცილებელია,	საკრებულომ	მიიღოს	წესის	ცვლილების	შესახებ
დადგენილება,	 რომელიც	 მშენებლობის	 მოსაკრებლის	 ოდენობის	 განსაზღვრასთან
ერთად,	მკაფიოდ	ასახავს	მუნიციპალური	ინსპექციის	მიერ,	დაჩქარებული	მომსახურების
გაწევის	მოსაკრებლების	ოდენობებსა	და	გადახდის	წესს.

ლანჩხუთის	 მუნიციპალიტეტის	 მერიას	 მიზანშეწონილად	 მიაჩნია,	 რომ	 აღნიშნული
საკითხის	დარეგულირება	განხორციელდეს	ლანჩხუთის	მუნიციპალიტეტის	საკრებულოს
2022	 წლის	 25	 მაისის	 №16	 დადგენილებაში	 შესაბამისი	 ცვლილების	 შეტანის	 გზით.
ზემოაღნიშნულიდან	 გამომდინარე,	 მიზანშეწონილია,	 საკრებულომ	 განიხილოს	 მერიის
სამართლებრივი	 უზრუნველყოფის	 განყოფილების	 მიერ	 მომზადებული	 ნორმატიული
აქტის	ცვლილების	პროექტი.	ვინაიდან	ნორმატიული	აქტის	მისაღებად	საკრებულომ	უნდა
დაიწყოს	 ადმინისტრაციული	 წარმოება,	 პროექტის	 პაკეტთან	 ერთად	 წარმოდგენილია
შესაბამისი	განკარგულების	პროექტიც.

პროექტის	 მიღება	 გამოიწვევს	 ადგილობრივი	 ბიუჯეტის	 შემოსავლების	 ზრდას	 და	 არ
გამოიწვევს	ადგილობრივი	ბიუჯეტის	ხარჯების	ზრდას.

საკრებულოს	 წევრების	 მიერ	 განკარგულების	 პროექტთან	 დაკავშირებით	 შენიშვნები	 და
წინადადებები	არ	გამოთქმულა.

საკრებულოს	თავმჯდომარემ,	ბესიკ	ტაბიძემ	კენჭი	უყარა	განკარგულების	პროექტს.

კენჭისყრას	ესწრებოდა	საკრებულოს	27	წევრი.

მომხრე	საკრებულოს	27	წევრი,	წინააღმდეგი	არც	ერთი.

მიღებულ	იქნა	განკარგულება	N	63	(22.10.2026).

სხვადასხვა	საკითხები:

საკრებულოს	წევრი	ჯუმბერ	ბლაგიძე	დაინტერესდა	შემდეგი	საკითხებით:

რა	 ეტაპზეა	 ხიდმაღალას	 ცენტრალურ	 გზაზე	 სანიაღვრე	 არხების	 მოწესრიგება,	 რომლის
თაობაზეც	თხოვნას	123-მა	ადამიანმა	მოაწერა	ხელი;

როდემდე	უნდა	იყოს	ონლაინ	სწავლებაზე	სუფსის	საჯარო	სკოლის	მოსწავლეები;

როდის	დასრულდება	სუფსაში	გაბიონების	მოწყობა.

საკრებულოს	წევრი	გოჩა	ჯანაშია	დაინტერესდა,	რა	ეტაპზეა	ჯიხანჯირის	საჯარო	სკოლის	და
საფეხბურთო	კლუბ	ლანჩხუთის	,,გურიას“	საკითხები.

საკრებულოს	წევრი	თორნიკე	მითაიშვილი	დაინტერესდა	შემდეგი	საკითხებით:

რა	ვადებში	მოგვარდება	სუფსის	საჯარო	სკოლის	საკითხი;

როდის	მოწესრიგდება	სუფსაში	ავტობანიდან	ჩამოსასვლელი	გზა;

ვისი	პრეროგატივაა	სუფსაში	რკინიგზის	სადგურის	რეაბილიტაცია;

როდის	გაკეთდება	მოსაცდელი	მემორიალთან;

რატომ	გაჩერდა	და	როდის	გაგრძელდება	ტაბანათის	II	და	ასევე,	დამაკავშირებელი	ქუჩების
ანაფრეზით	მოსწორება;

შესაძლებელია	 თუ	 არა	 სანიაღვრე	 არხები	 მოეწყოს	 იქ,	 სადაც	 სოფლის	 მხარდაჭერის
პროგრამით	გზები	კეთდება;

არის	თუ	არა	წინსვალა,	უნაგირასა	და	ღრმაღელეში	წყლის	მიწოდებასთან	დაკავშირებით.

საკრებულოს	 წევრი	 კარლო	 წილოსანი	 დაინტერესდა,	 რა	 ეტაპზეა	 მაჩხვარეთის
ცენტრალური	გზის	მოწესრიგების	სამუშაოები.



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

სუფსის	ადმინისტრაციული	ერთეულის	მაჟორიტარმა	დეპუტატმა	ია	მოქიამ	გააკეთა	შემდეგი
სახის	განმარტებები:

სუფსის	 საჯარო	 სკოლასთან	 დაკავშირებით	 დაიდო	 სსიპ	 ლევან	 სამხარაულის	 სახელობის
სასამართლო	 ექსპერტიზის	 ეროვნული	 ბიუროს	 დასკვნა,	 რომ	 ამ	 შენობაში	 სასწავლო
პროცესის	განხორციელება	არის	საფრთხის	შემცველი.	მიმდინარეობს	მსჯელობა	და	ალბათ,
ნოემბრის	 დასაწყისამდე	 მოგვარდება	 ამ	 ბავშვების	 ღრმაღელის	 საჯარო	 სკოლაში
ტრანსპორტირების	 საკითხი.	 მან	 მადლობა	 გადაუხადა	 საქართველოს	 განათლების,
მეცნიერებისა	და	ახალგაზრდობის	სამინისტროს,	რათა	მათ	დღის	წესრიგში	დააყენეს	სუფსის
საჯარო	სკოლის	რეაბილიტაციის	ან	ახალი	შენობის	საკითხი.

რაც	 შეეხება	 აივაზ	 ზოიძის	 ოჯახის	 პრობლემას,	 ავტობანის	 ხიდის	 ქვეშ	 არის	 გასასვლელი,
რომელიც	 უხვი	 ნალექის	 დროს	 იტბორება	 და	 ეს	 ოჯახი	 ვერ	 ახერხებს	 ცენტრალურ	 გზაზე
გამოსვლას.	ავტობანის	თანამშრომლებთან	ერთად	არა	ერთხელ	იყვნენ	მისულები	აღნიშნულ
ლოკაციაზე,	 გვირაბის	 ქვემოთ	 გაკეთდა	 ქვეითად	 მოსიარულეთა	 გადასასვლელი,	 რითაც
შეუძლიათ	უსაფრთხოდ	სარგებლობა.

სუფსაში	 რკინიგზის	 სადგურის	 საკითხთან	 დაკავშირებით	 არაერთხელ	 გაიგზავნა	 წერილი
საქართველოს	 რკინიგზის	 დეპარტამენტში.	 სადგურის	 რეაბილიტაცია	 არის	 ძალიან
აქტუალური	და	საერთო	პრობლემა.

ხიდმაღალას	 ცენტრალურ	 გზაზე	 სანიაღვრე	 არხების	 მოწყობა-მოწესრიგება	 არის
საქართველოს	 საავტომობილო	 გზების	 დეპარტამენტის	 პრეროგატივა.	 ის	 სუფსის
ადმინისტრაციული	 ერთეულის	 წარმომადგენელთან	 ერთად	 იმყოფებოდა	 აღნიშნულ
ლოკაციაზე,	 დაათვალიერეს	 მთელი	 პერიმეტრი	 და	 აღმოჩნდა,	 რომ	 სანიაღვრე	 არხების
მოწყობით	 რამოდენიმე	 მოსახლეს	 დაუზიანდება	 ღობე.	 მიმდინარეობს	 მსჯელობა,	 რათა
იპოვონ	პრობლემიდან	ყველაზე	ოპტიმალური	გამოსავალი.

უნაგირასა	და	ღრმაღელეში	 წყლის	 მიწოდებასთან	დაკავშირებით,	 წინა	 წელს	 არა	 ერთხელ
გამოცხადდა	 ტენდერი,	 თანხაც	 გაიზარდა,	 მაგრამ	 შემსრულებელი	 არ	 გამოვლინდა.	 ეს
საკითხი	ისევ	დგას	დღის	წესრიგში	და	მიმდინარეობს	მსჯელობა.

დასასრულს,	 სუფსის	 ადმინისტრაციული	 ერთეულის	 მაჟორიტარმა	 დეპუტატმა	 ია	 მოქიამ
აღნიშნა,	 რომ	რაც	 მთავარია,	 ყველა	 პრობლემაზე	 მიმდინარეობს	 მოკვლევა,	 მსჯელობა	და
ერთობლივი	ზრუნვით	შედეგიც	მიიღწევა.

ამით	საკრებულოს	სხდომამ	მუშაობა	დაასრულა.

ბესიკ	ტაბიძე

ლანჩხუთის	მუნიციპალიტეტის	საკრებულო-
საკრებულოს	თავმჯდომარე

https://www.facebook.com/MESGeorgia?locale=km_KH





